
Sa'soedanja ber'omong, marika sama membri slamet laloe berpisah pigi, tida kira sekali berdoewa poenja omongan tadi ada terdenger oleh siloeman dilaoet, siloeman itoe sigra melapor pada Radja-Naga (Haij Liong Ong) ija berloentoet sembari berkata: „Toewankoe! ada katjilaka'än bakal dateng!”

Haij Liong Ong menanjak: „kamoe lekas bilang, katjilaka'än dari apa njang bakal dateng?”

Siloeman menjaoet: „hamba baroesan berdjalan ronda, serta sampe di tepi laoet, hamba dapet denger ada 2 orang toekang ambil kaijoe dan ambil ikan selagi mengomong, apa njang di omongken olehnja, soenggoe boleh djadi menakoetin, njang ambil ikan kata: „di dalem kota „Tiang'än” ada satoe „Sien she” njang pandei metangin, atsal dia hendak pigi ambil ikan, menoeroet „Sien shè" itoe poenja pertoendjoekan, di mana dia mesti pigi, seratoes kali nebar djalanja seratoes kali mesti dapet," kaloek betoel begitoe, soenggoe nanti boleh djadi habis di dalem ini laoet poenja ikan-ikan.”

Haij Liong Ong serta denger laporan itoe, ter'amat marahnja, lantas ambil ija poenja sendjata pedang, hendak naek di darat aken boenoeh pada itoe „Sin shè,” ija poenja kaloearga dan mantri-mantri mambri inget sembari berkata: „Toewankoe djangan terboeroe napsoe lantas maoe marah, pribahasa ada kata: omong-

